
ᐃᓄᒃ  ᓯᕗᓕᐅᖅᑎ  ᐹᓪ  ᖁᐊᓴ  ᐃᖅᑲᓇᐃᔭᓕᖅᑐᖅ  ᐹᕙᓐᓚᓐ  ᓴᕕᕋᔭᒃᓴᓄᑦ  ᐅᔭᕋᖕᓂᐊᕐᕕᖏ
ᓐᓄᑦ  ᑎᓕᐅᕆᔨᓪᓗᐊᑕᐅᓪᓗᓂ  

          

ᐃᖃᓗᐃᑦ, ᓄᓇᕗᑦ, ᐅᑐᐱᕆ 28 – ᐹᕙᓐᓚᓐᑯᑦ ᓴᕕᕋᔭᒃᓴᓄᑦ ᐅᔭᕋᖕᓂᐊᕐᕕᖏᑕ ᑯᐊᐳᕇᓴᖓᑦ 
(“ᐹᕙᓐᓚᓐᑯᑦ” “ᑲᒻᐸᓂ”-ᓘᓐᓃᑦ) ᐊᓕᐊᓇᐃᒍᓱᒃᑐᑦ ᐅᖃᕈᓐᓇᕋᒥᒃ ᒥᔅᑐ ᐹᓪ ᖁᐊᓴ ᐃᖅᑲᓇᐃᔭᓕᕐᒪᑦ 
ᑲᒻᐸᓂᒧᑦ ᑎᓕᐅᕆᔨᓪᓗᐊᑕᐅᓪᓗᓂ ᐊᐅᓚᑦᑎᔨᓪᓗᐊᑕᕐᒧᑦ, ᒫᓐᓇ ᐱᒋᐊᖅᖢᓂ. ᒥᔅᑐ ᖁᐊᓴ 
ᑎᓕᐅᕆᔨᐅᓂᐊᖅᑐᖅ ᐹᕙᓐᓚᓐᑯᑦ ᐊᐅᓚᑦᑎᔨᓪᓗᐊᑕᖓᓄᑦ ᐳᕋᐃᐊᓐ ᐱᐊᓂᒧᑦ, ᐊᑑᑎᖃᑦᑎᐊᖅᑐᓂᒃ 
ᐃᓱᒪᒋᔭᕐᒥᓂᒃ ᐅᖃᐅᔾᔨᕙᒡᓗᓂ ᐃᓱᒪᒋᔭᒥᓂᒡᓗ ᓴᖅᑭᔮᖅᑎᑦᑎᔪᓂᒃ ᒥᔅᑐ ᖁᐊᓴᐅᑉ ᖃᐅᔨᒪᓪᓚᒃᑕᖏᓐᓂᒃ 
ᐱᓕᕆᓯᒪᔭᖏᓐᓂᒡᓗ ᐅᑭᐅᖅᑕᖅᑐᒥ ᐱᓕᕆᔪᓂ.   

ᒥᔅᑐ ᖁᐊᓴ ᐅᖃᖅᖢᓂ: “ᐅᔭᕋᖕᓂᐊᕐᓃᑦ ᓄᓇᓂᙶᖅᑐᓂᒡᓗ ᓴᓇᓃᑦ ᓄᓇᕘᒥ ᑐᙵᕕᒋᔭᐅᔪᑦ 
ᓄᓇᕘᑖᕈᑎᒧᑦ. ᑕᐅᑐᙳᐊᕐᓗᒍ ᓇᖕᒥᓂᖅᓱᕐᓂᖅ ᐱᕚᓪᓕᕈᑕᐅᖕᒪᑦ. ᐃᒃᑯᐊ ᐊᖏᕋᓱᒃᑎᐅᓪᓗᑕ 
ᐊᒃᓱᕉᑎᒋᓚᐅᖅᑕᕗᑦ ᐊᐅᓚᑦᑐᒪᓪᓗᒋᑦ ᐃᓄᐃᑦ ᐱᕚᓪᓕᓪᓚᑦᑖᓛᕐᒪᑕ ᐊᑐᒐᒃᓴᐃᑦ ᓴᓇᔭᐅᓂᖏᓐᓄᑦ. 
ᐹᕙᓐᓚᓐᑯᑦ ᐱᕚᓪᓕᖅᑎᑦᑎᔪᑦ ᐃᓄᖕᓂᒃ ᐊᒃᑐᖅᑕᐅᓯᒪᔪᓂᒡᓗ ᓄᓇᓕᖕᓂᒃ ᐊᔪᕈᓐᓃᖅᓴᓂᒃᑯᑦ 
ᐃᖅᑲᓇᐃᔮᒃᓴᒃᑯᓪᓗ ᐊᖏᖅᓯᒪᓂᖏᓐᓄᓪᓗ ᓱᓕᒃᑲᓐᓂᕐᓄᑦ ᐱᕕᖃᕐᓂᕐᓄᑦ ᐊᖏᖅᑕᐅᒍᓂ ᐱᓕᕆᓂᐅᑉ 
ᒪᕐᕈᐊᓄᑦ ᐱᔪᒪᓇᓲᑎ. ᐊᓕᐊᓇᐃᓱᒍᒃᑐᖓ ᐃᓚᓕᐅᑎᔪᓐᓇᕋᒪ ᑲᑐᔾᔨᔪᓄᑦ ᐹᕙᓐᓚᓐᑯᓐᓂ ᓂᕆᐅᒃᐳᖓᓗ 
ᐃᓄᐃᑦ ᓂᐱᖏᑦ ᕿᑎᐊᓃᖏᓐᓇᖅᑎᑦᑕᕆᐊᒃᓴᖅ ᐹᕙᓐᓚᓐᑯᑦ ᖃᓄᖅᑑᕈᓯᖏᓐᓄᑦ”.  

“ᐃᓄᐃᑦ ᐃᓱᒪᒋᔭᖏᑦ ᐊᑑᑎᖃᑦᑎᐊᖏᓐᓇᖅᐳᑦ ᐹᕙᓐᓚᓐᑯᓐᓄᑦ ᒥᔅᑐ ᖁᐊᓵᕐᓗ ᐊᕐᕌᒍᒐᓴᖕᓄᑦ 
ᐊᑐᖅᓯᒪᔭᕐᒥᓂᒃ ᐃᑲᔫᑎᖃᕐᓂᐊᖅᐳᖅ ᑲᑐᔾᔨᖃᑎᒌᑦᑎᓐᓄᑦ ᑲᔪᓯᑦᑎᐊᒃᑲᓐᓂᖁᓪᓗᒍᓗ ᐃᓄᐃᑦ 
ᐅᖃᐅᓯᕆᔭᖏᑦ ᖃᓄᖅᑑᕈᓯᑦᑎᓐᓄᑦ,” ᐅᖃᖅᑐᖅ ᒥᔅᑐ ᐱᐊᓂ.  

ᒥᔅᑐ ᖁᐊᓴ ᐊᖏᕋᓱᒃᑎᓪᓗᐊᑕᐅᓚᐅᖅᓯᒪᔪᖅ ᓄᓇᕘᑖᕈᑎᒧᑦ ᓴᖅᑭᑕᐅᔾᔪᑕᐅᔪᒧᑦ ᓄᓇᕘᒥ. 
ᐊᖓᔪᖅᑳᖑᓚᐅᕆᓪᓗᓂ ᓄᓇᕗᑦ ᑐᙵᕕᒃ ᑲᑐᔾᔨᖃᑎᒌᖏᓐᓄᑦ, ᓄᓇᕘᒥ ᓯᕗᓕᖅᑎᐅᓪᓗᓂ, 
ᒥᓂᔅᑕᐅᓪᓗᓂ, ᐅᖃᖅᑎᐅᓪᓗᓂ ᐃᓚᒋᔭᐅᓪᓗᓂᓪᓗ ᓄᓇᕘᒥ ᒪᓕᒐᓕᐅᖅᑎᓄᑦ. ᒥᔅᑐ ᖁᐊᓴ ᐱᓕᕆᓯᒪᔪᖅ 
ᐱᕙᓪᓕᐊᔪᓕᕆᓂᕐᓄᑦ ᑕᒪᒃᑮᓄᑦ ᓰᐲᓰᒃᑯᓐᓄᑦ ᐃᓱᒪ ᑕᕐᕆᔭᓕᐅᖅᑎᓄᓪᓗ.  

ᑐᓴᒃᑲᓐᓂᕈᒪᒍᕕᑦ:   
ᔅᑑᕙᑦ ᕙᐃᓐᐴᒡ  
ᐊᐅᓚᑦᑎᔨ, ᐱᓕᕆᖃᑎᒌᓄᑦ ᐃᓅᖃᑎᒌᖕᓃᑦ   
ᐹᕙᓐᓚᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖏᑦ   
T: +1 647 395 3756  
media@baffinland.com  

 

ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖏᑕ ᑯᐊᐳᕇᓴᖓᑦ   
ᑲᑐᔾᔭᐅᓪᓗᓂ ᓇᖕᒥᓂᕆᔭᐅᔪᖅ ᓄᓇᕘᒥ ᓴᕕᕋᔭᒃᓴᓄᑦ ᐊᓱᓗᒥᑖᓪᑯᓐᓂᑦ, ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖏᑕ 

ᑯᐊᐳᕇᓴᖓᑦ ᐊᐅᓚᑦᑎᕗᑦ ᓴᕕᕋᔭᒃᓴᑦᑎᐊᕚᓗᖕᓄᑦ ᐅᔭᕋᖕᓂᐊᕐᕕᖕᒥᒃ ᕿᑭᖅᑖᓗᒃ, ᓄᓇᕘᒥ. ᐅᔭᕋᖕᓂᐊᕐᕕᕗᑦ 
ᐅᔭᕋᖕᓂᐊᖃᑦᑕᖅᐳᖅ ᐱᐅᓛᒥᒃ ᐊᐅᓪᓚᐅᔾᔭᐅᑲᐅᑎᒋᔪᒥᒃ ᓴᕕᕋᔭᒃᓴᒥᒃ ᓄᓇᕐᔪᐊᕐᒥ. ᐹᕙᓐᓛᓐᑯᑦ ᐱᓇᓱᒃᓯᒪᕗᑦ ᐱᔪᓐᓇᐅᑎᓂᒃ 
ᐅᓄᖅᓯᒋᐊᕈᒪᓪᓗᒋᑦ ᐊᕐᕌᒍᑕᒫᑦ ᐊᐅᓪᓚᐅᔾᔨᓂᕐᒥᓂᒃ. ᐹᕙᓐᓛᓐᑯᑦ ᐊᖏᖅᓯᒪᕗᑦ ᐊᐅᓚᑦᑐᒪᓪᓗᒍ ᓄᓘᔮᖕᓂ ᐅᔭᕋᖕᓂᐊᕐᕕᒃ 
ᐊᕙᑎᑎᒍᑦ ᐃᓅᓯᑎᒍᓪᓗ ᐱᓕᕆᐊᒃᓴᕆᔭᒥᑎᑐᑦ ᐱᕚᓪᓕᕈᑕᐅᓗᓂ ᑎᒍᒥᐊᖃᑕᐅᔪᓕᒫᑦ. ᐃᓕᒃᑲᓐᓂᕆᑦ ᐅᕙᓂ baffinland.com 
ᒪᓕᒃᑎᒍᑦ Twitter−ᑯᑦ, Facebook−ᑯᑦ LinkedIn−ᑯᓪᓗ. 

 

http://www.baffinland.com/
https://twitter.com/baffinlandiron?lang=en
https://www.facebook.com/BaffinlandIronMines/
https://www.linkedin.com/company/baffinland-iron-mines-corp-/?originalSubdomain=ca

